
ՀՀ ԱՐՏԱՔԻՆ ԳՈՐԾԵՐԻ ՆԱԽԱՐԱՐԻ ՏԵՂԱԿԱԼ 

ՊԱՐՈՆ ՇԱՎԱՐՇ ՔՈՉԱՐՅԱՆԻՆ
Տեղեկանք

Հայաստանի Հանրապետության և Ասիական զարգացման բանկի միջև «Հանրային արդյունավետության և ֆինանսական շուկաների ծրագիր. ենթածրագիր 1» (ընթացիկ գործառնություններ) վարկային  համաձայնագրի վավերացման նպատակահարմարության վերաբերյալ
Հայաստանի Հանրապետության և Ասիական զարգացման բանկի միջև «Հանրային արդյունավետության և ֆինանսական շուկաների ծրագիր. ենթածրագիր 1» (ընթացիկ գործառնություններ) վարկային համաձայնագիրը (այսուհետ` Համաձայնագիր) ստորագրվել է 2017թ. հոկտեմբերի 27-ին, որով Հայաստանի Հանրապետությանը կտրամադրվի բյուջետային աջակցության վարկ` 40 մլն ԱՄՆ դոլար գումարի չափով:

 Հանրային արդյունավետության և ֆինանսական շուկաների ծրագիրը բյուջետային աջակցության վարկ է, որի հիմնական ակնկալվող արդյունքներն են պետական պարտքի և ֆիսկալ ռիսկի կառավարման հզորացումը հարկաբյուջետային կարգապահության և թափանցիկության բարելավման նպատակով, խորացված պետական արժեթղթերի շուկայի և դրամային շուկայի ենթակառուցվածքի ստեղծումը  բյուջեի ֆինանսավորման և ՀՀ դրամով ֆինանսական շուկաների զարգացման համար, գործիքների և ներդրողների ընդլայնված բազայի և բարելավված կորպորատիվ թափանցիկության զարգացումը մասնավոր ներդրումների նեգրավումը մեծացնելու նպատակով:

Հանդիսանալով բյուջետային աջակցության վարկ, տրամադրվող միջոցներն արդեն իսկ պլանավորված են 2017թ. ՀՀ պետական բյուջեում, ինչը հնարավորություն կտա սահուն կերպով իրականացնել բյուջեի շրջանակներում ստանձնված ֆինանսական պարտավորությունները՝ նպաստելով նաև ՀՀ-ում ֆինանսական կայունության ապահովմանը:
    Հիմք ընդունելով վերոգրյալը՝ Հայաստանի Հանրապետության և Ասիական զարգացման բանկի միջև «Հանրային արդյունավետության և ֆինանսական շուկաների ծրագիր. ենթածրագիր 1» (ընթացիկ գործառնություններ) վարկային համաձայնագրի վավերացումը ՀՀ Ազգային ժողովի կողմից գտնում ենք նպատակահարմար: 

